Сентябрь 29 день.

Преподобнаго отца нашего Кириака отшельника.

На Господи воззвах Слава, глас 8:
Монахов множества/ наставника тя почитаем, отче наш Кириаче:/ твоею бо стезею воистинну право ходити познахом./ Блажен еси, Христу работав,/ и вражию обличил еси силу,/ А́нгелов собеседниче, преподобных сопричастниче и праведных:/ с нимиже молися Господеви,// помиловатися душам нашым.

На стиховне октоиха. Слава, глас 6:
Преподо(бне о(тче,/ во всю землю изыде вещание исправлений твоих./ Тем на небесех обрел еси мзду трудов твоих,/ бесов разрушил еси полки,/ А́нгелов постигл еси чины,/ ихже житию непорочно поревновал еси./ Дерзновение имея ко Господу,// мир испроси душам нашым.

Тропарь, глас 1:
Пустынный житель и в телеси А́нгел/ и чудотворец показался еси, Богоносне отче наш Кириаче,/ постом, бдением, молитвою Небесная дарования приим,/ исцеляеши недужныя и души верою притекающих к тебе./ Слава Давшему тебе крепость,/ слава Венчавшему тя,// слава Действующему тобою всем исцеления. 

Кондак, глас 2:
Чистотою душевною Божественно вооружився,/ и непрестанную молитву яко копие вручив,/ крепко ссекл еси демонская ополчения,/ Кириаче о(тче наш:// молися непрестанно о всех нас.
